
Санаттар
Баламалы 
жазылым

12 айға

«Қазпошта» 
АҚ

Қала (теңге)

«Қазпошта» АҚ 
Аудан/ауыл 

(теңге)

Кәсіпорындар мен 
ұйымдар үшін 11 500 27 219,50 16 825,05

Жеке жазылулар 
үшін

5800 12 858,13 11 725,05

Газетке 6 айға және 1 жылға жазылуға боладыГазетке 6 айға және 1 жылға жазылуға болады

ҚҰРМЕТТІ ОҚЫРМАН!ҚҰРМЕТТІ ОҚЫРМАН!
Облыстық  «Ortalyq Qazaqstan» газетіне 2027 жылға Облыстық  «Ortalyq Qazaqstan» газетіне 2027 жылға 
жазылу науқаны басталды. Күнделікті жаңалықтар, жазылу науқаны басталды. Күнделікті жаңалықтар, 

сараптамалық мақалалар, мәдениет пен спортқа арналған сараптамалық мақалалар, мәдениет пен спортқа арналған 
жарияланымдар, барлығы – бір газетте. жарияланымдар, барлығы – бір газетте. 
«Ortalyq Qazaqstan» – сенімді ақпарат, «Ortalyq Qazaqstan» – сенімді ақпарат, 

салмақты сараптама! салмақты сараптама! 

Жеңілдікті тарифтер 25 қазаннан 25 қарашаға дейін Жеңілдікті тарифтер 25 қазаннан 25 қарашаға дейін 
(жылдық жазылым)(жылдық жазылым)

НАЗАР АУДАРЫҢЫЗ!
Газетке жазылу «Қазпошта» АҚ 
пошта байланысының барлық 

бөлімшелерінде, сондай-ақ 
Ермеков көшесі, 33 үй, 8-қабат 

мекенжайы бойынша редакцияда 
ресімделеді.

«Ortalyq Qazaqstan» газеті 
редакциясында баспа бағасы 

бойынша (жеткізу қызметтерінің 
құнынсыз) баламалы жазылу 

жүргізіледі.

БАСПАСӨЗ-2027

Каспи QR Каспи QR 
арқылы жазылуға боладыарқылы жазылуға болады

«Ortalyq Qazaqstan» – әр шаңыраққа!

Санаттар
Баламалы 
жазылым

«Қазпошта» 
АҚ

Қала (теңге)

«Қазпошта» АҚ 
Аудан/ауыл 

(теңге)
Кәсіпорындар 
мен ұйымдар 

үшін

12 айға
15 500 
теңге

6 ай 16 109,75 11 162,53
12 ай 32 219,50 22 325,06

Жеке 
жазылулар 

үшін

12 айға
7000 теңге

6 ай 7 529,07 6 912,53
12 ай 15 058,14 13 825,06

– Ғасырға жуық тарихы бар басылым 
өз дәстүрін сақтап, кешегі қаламгерлер 
қалыптастырған шығармашылық са-
бақтастықты абыроймен жалғастырып 
келеді. Ардагер журналистерден қалған 
аманатқа бүгінгі ұжым да адалдық таны-
тып отыр. Қоғамдық пікірге үн қосып, 
өңірдегі маңызды оқиғаларды дер кезін-
де саралап, оны оқырманға салмақты 
түрде жеткізуде зор еңбек бар. Осы жол-
да тер төгіп жүрген барша майталман 
мамандарға алғаусыз алғысымды біл-
діремін. Мерейтойларыңыз құтты бол-
сын, қаламдарыңыз мұқалмай, істеріңіз 

Ақиқаттың алдаспаны
Арқадағы ұлттық баспасөздің абызы, қазыналы Қарағандының 

қатпарлы тарихын тоқсан бес жыл бойы тасқа басып келе жатқан қа-
рашаңырақ – «Ortalyq Qazaqstan» газеті мерейлі белеске жетті. Осы 
айтулы күнге орай «Saryarqa Aqparat» медиахолдингінде салтанат-
ты жиын өтіп, оған облыстың ішкі саясат басқармасының басшысы          
Нұрлан Бикенов арнайы қатысып, басылым ұжымын айтулы белеспен 
құттықтады. 

Мағжан ҚҰДАЙБЕРГЕН,
«Ortalyq Qazaqstan»

ілгерілей берсін! – деді Нұрлан Рахме-
туллаұлы.

Салтанатты басқосу барысында 
басқарма басшысы редакцияның бірқа-
тар қызметкеріне облыс әкімі орынба-
сары Әлібек Үсенұлының Алғыс хатын 
табыс етті. 

«Saryarqa Aqparat» медиахолдин-
гінің басшысы Қайрат Әбілда да әріп-
тестеріне ақжарма тілегін арнап, төл 
басылымның тағылымды тарихына 
тоқталды. Сондай-ақ, ұзақ жылдар 
бойы ақпарат саласында табанды еңбек 
етіп келе жатқан өз ісінің майталманда-
рын марапаттады.

– Газет бетіндегі әрбір сөз – ертең-
гі тарихтың бір парағы. Бүгін ақпарат 

кеңістігі орасан өзгерісті бастан өт-
керіп жатыр. Мұндай алмағайып кезең 
журналистикадан бұрынғыдан да асқан 
жауапкершілікті талап етеді. Қазір жа-
лаң ұранға емес, салмақты ойға, үстірт 
пайымға емес, терең талдауға сұраныс 
бар. Уақыт ағымына бейімделіп қана 

дан айнымай, ақиқатты арқау ету – же-
келеген журналистің ғана емес, тұтас 
ұжымның міндеті. Тоқсан бес жыл бойы 
«Орталық» осы жолдан жаңылған жоқ. 
Бүгін сол дәстүрді жалғастырып отырған 
әріптестерімнің еңбегін ерекше баға-
лаймын. Мерейтой басталғалы еліміздің 
түпкір-түпкірінен, әріптестеріміз бен 
оқырмандарымыздан толассыз құт-
тықтаулар келіп жатыр. Бұл – газетке 
деген құрметтің, қарашаңыраққа деген 
ықыластың белгісі. Осындай ізгі ниетін 
білдірген барша азаматқа риясыз риза-
шылығымды жеткіземін. Әріптестеріме 
шығармашылық табыс, қалам қуаты, 
шаңырақтарына бақ-береке мен ырыс 
тілеймін. Ғасырға бет алған газетіміздің 
ғұмыры ұзақ, абыройы асқақ болсын! – 
деді Ерсін Кәрібайұлы.

Мерейтой иелеріне «Индустриаль-
ная Караганда» газеті мен «Life 09» 
ақпараттық агенттігінің ұжымдары да 
жүрекжарды лебіздерін жеткізіп, әріпте-
стік ықыластарын білдірді. 

Тоқсан бес жыл – тұтас бір дәуір. 
Осы уақыт ішінде «Орталықтың» бетін-
де қаншама тағдыр таңбаланып, қанша-
ма тарих хатқа түсті. Талай буынның 
табанының табы, қаламының ізі қалған 
қасиетті орданың шамшырағы сөнбей, 
Арқа жұртының ақиқат мінберіне ай-
налған «Ortalyq Qazaqstan» ғасырға нық 
қадам басып, ел мен жердің шежіресін 
әлі талай ұрпаққа аманаттай берері сөз-
сіз. 

Суретті түсірген 
Александр МАРЧЕНКО

қоймай, замана талабына сай жаңарып, 
қоғамға қажет сөзді айта білгенде ғана 
биіктен көрінеміз. Ғасырға таяған қара-
шаңырағымыз өткеннен тағылым алып, 
келешекке нық қадам басқанда көштің 
алдында болары анық. Мерейтой құт-
ты болсын, әріптестер! – деді Қайрат 
Жүнісұлы.

Мерейтой төрінде «Ortalyq 
Qazaqstan» газетінің бас редакторы       
Ерсін Мұсабек те ұжымға ақжарма тіле-
гін арнады. 

– Газеттің атқарар міндеті қай кез-
де де орасан. Оның артында үлкен жа-
уапкершілік, ел алдындағы аманат тұр. 
Уақыт безбенінен өтіп, қоғамның сын-
дарлы сәттерінде кәсіби ұстанымымыз-

● МЕРЕКЕ ШУАҒЫ

Ұстаздар ұлықталды
Шәкіртінің жеңісінен ұстаздың 

еңбегі көрінеді. Бүгінде Қарағанды 
оқушылары халықаралық олим-
пиадалар мен әлемдік білім бәйге-
лерінде топ жарып, өңірдің білім 
әлеуетін танытып жүр. Әр медаль 
мен әр жеңістің артында баланың 
қабілетін танып, оны биік мақсатқа 
жетелеген мұғалімнің маңдай тері 
бар. Мұғалімдер күні қарсаңында 
осындай еңбегімен дараланған пе-
дагогтерге құрмет көрсетіліп, үздік-
тер марапат төрінен көрінді.

Мұғалімдер күніне арналған «Ұстазы-
ма алғыс» атты салтанатты шара өтіп, білім 
саласының ардагерлері мен қазіргі буын 
педагогтері бас қосты. Мерекелік жиынға 
өңірдің 370-ке жуық білім беру саласының 
өкілі қатысты. Олардың қатарында педаго-
гикалық қызмет ардагерлері, мұғалімдер, 
балабақша тәрбиешілері мен мектеп дирек-
торлары бар.

Салтанатты жиында облыс әкімі Ер-
мағанбет Бөлекпаев ұстаздың шәкірт тағ-
дырындағы айрықша рөлін атап өтті.

– Ұстаздың шәкірт тағдырындағы орны 
ерекше. Білім мен тәлім ұрпақтан ұрпаққа 
жалғасып, талай тұлғаның қалыптасуы-
на жол ашқан. Бұған Қаныш Сәтбаевтың 
ғылым жолын таңдауына профессор Ми-
хаил Усовтың ықпалы секілді мысалдар 
дәлел. Бүгінде педагогтердің еңбегі шәкірт-
тердің халықаралық олимпиадалар мен 
байқаулардағы жетістіктерінен көрініп 
отыр. Әрбір жеңістің артында ұстаздың 
күнделікті ізденісі мен қажырлы еңбегі бар. 
Сондықтан, ұстаз мәртебесін көтеру, олар-

Жамал СОВЕТҚЫЗЫ,
«Ortalyq Qazaqstan»

дың еңбегін бағалау – ортақ міндет, – деді 
өңір басшысы.

Облыс оқушылары соңғы жылдары ха-
лықаралық деңгейдегі білім додаларында 
жоғары нәтижелер көрсетіп жүр. Соңғы 
үш жылда өңір оқушыларының халықара-
лық олимпиадалардағы медаль саны 24-тен 
32-ге дейін өскен. Биыл білімпаз облыс та-

рихында алғаш рет география пәнінен ре-
спубликалық және Еуропалық халықаралық 
олимпиадаларда екі алтын медаль жеңіп 
алынды. Роботтехника бағытында да қа-
рағандылық оқушылардың жетістігі жоға-
ры. «JELTOQSUN» командасы Хьюстонда 
өткен әлем чемпионатында 58 елдің қаты-
сушылары арасында бірінші орынға ие бол-

са, Ақпараттық технологиялар мектебінің 
командасы Абу-Дабиде өткен «RoboCup 
2025» жарысының жеңімпазы атанды. Ал, 
«Alem Tech Fest 2026» жеңімпаздары АҚШ 
пен Қытайда өтетін әлемдік кезеңдерге 
жолдама алды. Осы жетістіктердің артында 
оқушының талантымен қатар, оны ашуға 
мүмкіндік берген ұстаздың еңбегі тұр. Бір 

кездері шәкіртінің бойындағы қабілетті 
байқап, оған сенім артқан мұғалімнің ең-
бегі жылдар өте халықаралық додалардағы 
жеңіске ұласады. Бүгінде ондаған түлек 
еліміздің жетекші жоғары оқу орындары-
ның білім гранттарына ие болып отыр.

Өңірде білім беру сапасын арттыру-
мен қатар, педагогтерге қолайлы жағдай 
жасауға да басымдық берілуде. Соңғы үш 
жылда облыста 13 жаңа мектеп салынды. 
Биыл білім беру ұйымдарын жөндеуге 15 
миллиард теңгеден астам қаржы бағыттал-
ды. Мектеп ғимараттары мен инженерлік 
жүйелер жаңартылып, оқу кабинеттері, 
асханалар мен спорт залдары жөнделуде. 
Физика, химия, STEM және роботтехника 
кабинеттері заманауи құрал-жабдықтармен 
қамтамасыз етіліп келеді. Ауыл мектеп-
терінің мүмкіндігін кеңейтуге де ерекше 
көңіл бөлініп отыр. 

Білім беру саласындағы ерекше еңбе-
гі, жас ұрпақты оқыту мен тәрбиелеудегі 
елеулі жетістіктері үшін өңірдің бірқатар 
педагогі мемлекеттік наградалармен мара-
патталды. Шет ауданы Ақадыр кентіндегі 
Юрий Гагарин атындағы мектеп-лицейдің 
физика пәнінің мұғалімі Аманжол Жекебай 
«Парасат» орденінің иегері атанды. 

«Құрмет» орденіне Ақтоғай ауданы 
Күләш Байсейітова атындағы тірек мек-
тептің қазақ тілі мен әдебиеті пәнінің 
мұғалімі Палмара Ермекова, Осакаров ау-
даны №9 гимназия базасындағы тірек мек-
тептің информатика пәнінің мұғалімі Сер-
гей Зубрин, Шет ауданы Сәкен Сейфуллин 
атындағы жалпы білім беретін мектептің 
орыс тілі мен әдебиеті пәнінің мұғалімі 
Тишкул Ибраева, «Мұрагер» маманданды-
рылған мектеп-лицей-интернатының ағыл-
шын тілі пәнінің мұғалімі Алмагүл Испула-
ева ие болды. 

Облыс әкімі Ермағанбет Бө­
лекпаевпен кездесуде тараптар 
экономикалық ынтымақтастықты 
кеңейту, инвестиция тарту, сон­
дай-ақ, білім және мәдениет сала­
ларындағы байланысты нығайту 
мәселелеріне тоқталды.

Бүгінде Saran индустриялық 
аймағында Samsung брендімен 
тұрмыстық техника шығаратын 
зауыт жұмыс істейді. Ендігі мақ­
сат – кореялық серіктестермен 
ынтымақтастықты жоғары техно­
логиялық өндіріс бағытында жал­
ғастыру.

– Біз жобаны толық сүйемел­
деуге және барлық ұйымдасты­
рушылық әрі инфрақұрылымдық 
мәселелерді жедел шешуге дайын­
быз. Жобаның сәтті жүзеге асуы 
кореялық компаниялармен өнер­
кәсіптік кооперацияны одан әрі 
дамытуға және өңірге жаңа жоға­
ры технологиялық өндірістерді 
тартуға жол ашады деп сенемін. 
Кореямен қарым-қатынасты да­
мытуға айрықша мән береміз. Сау­
да-экономикалық, мәдени және 

● ЫНТЫМАҚТАСТЫҚ 

Инвестицияға – кең өріс
Облыста оңтүстіккорея­

лық Samsung Medison 
компаниясымен бірлесіп 
ультрадыбыстық зерт­
теу аппараттарын өндіру 
жоспарланып отыр. Жаңа 
жоғары технологиялық өн­
дірісті Saran индустриялық 
аймағында іске қосу көздел­
ген. Жобаның келешегі Ко­
рея Республикасының Қа­
зақстандағы Төтенше және 
өкілетті елшісі Чжон Ки 
Хонның өңірге ресми сапары 
барысында талқыланды.

Салтанат ІЛИЯШ,
«Ortalyq Qazaqstan»

жұмысымен және жаңа жобаны 
жүзеге асыру мүмкіндіктерімен 
танысқан.

– Қазақстандағы қызметімді 
бастағаннан кейін бұл – өңірге 
жасаған алғашқы ресми сапарым. 
Ынтымақтастығымыздың әлеуеті 
зор деп ойлаймын. Алдағы уақыт­
та тығыз байланыста жұмыс істей­
тін боламыз, – деді елші.

Кездесуде экономикалық бай­
ланыстармен қатар гуманитарлық 
ынтымақтастық мәселелері де сөз 
болды. Сапар бағдарламасы ая­
сында Чжон Ки Хон Қарағанды­
дағы Сәкен Сейфуллин атындағы 
театрда өтетін корей мәдениеті 

фестиваліне қатысты. Шара ко­
рейлердің Қазақстанға қоныс ау­
дарғанына 90 жыл толуына орай 
ұйымдастырылды.

Суреттерді түсірген 
Жангелді ӘБДІҒАЛЫМ

гуманитарлық байланыстарды 
одан әрі нығайтуға мүдделіміз, – 
деді Ермағанбет Бөлекпаев.

Облыста кореялық бизнеспен 
ынтымақтастық тәжірибесі қа­
лыптасқан. Кореялық серіктес­
тердің қатысуымен жұмыс істей­

тін компаниялар өнеркәсіп, 
құрылыс, сауда және басқа да са­
лаларда бірқатар жобаны жүзеге 
асырып келеді.

Чжон Ки Хон облыс әкімімен 
кездесуге дейін индустриялық 
аймақта болып, кәсіпорынның 

Облыс әкімінің орынбасары 
Шыңғыс Сүйінбаев туризм өңір 
экономикасының маңызды бағы­
тының біріне айналғанына тоқтал­
ды. 

– Табиғи және тарихи-мәде­
ни туризммен қатар экологиялық, 
белсенді, спорттық, гастрономи­
ялық және сауықтыру бағыттары 
да кеңінен танылып келеді. Бұл 
– кәсіпкерлікті дамытуға, жаңа 
жұмыс орындарын ашуға және 
туристік жобаларды жүзеге асы­
руға мүмкіндік береді. Бірлескен 
күш-жігерімізбен өңірдің тури­
стік әлеуетін толық ашып, оны 
қонақтар үшін бұдан да тартым­
ды аймаққа айналдыра алатыны­
мызға сенімдімін, – деді Шыңғыс 
Сүйінбаев.

Өңірдегі туризмнің бір бағыты 
– туған өлкенің тарихын жаңаша 
таныту. «Пока не исчезло» жо­
басының авторы Юлия Ляндаева 
бес жылдан астам уақыттан бері 

Арқаға ағылған турист көп
Өңірдің туристік әлеуетін дамытуға және насихаттауға үлес қосып жүрген сала өкілдерінің ең­

бегі Дүниежүзілік туризм күні қарсаңында атап өтілді. Аймақта өткен салтанатты жиында туризм 
саласының мамандары мен белсенділеріне ведомстволық наградалар, Құрмет грамоталары және 
облыс әкімінің Алғыс хаттары табысталды. Марапатталғандардың қатарында спорттық және эко­
логиялық бағыттарды ұйымдастырушылар, туристік клубтардың өкілдері, туроператорлар, гид­
тер, демалыс орындарының иелері, сондай-ақ, сауықтыру және ат туризмін дамытуға атсалысып 
жүрген азаматтар бар.

Салтанат ІЛИЯШ,
«Ortalyq Qazaqstan»

Саябақ қалалық прокурату­
раның бастамасымен, Теміртау 
қаласы әкімдігі мен Qarmet ком­
паниясының қолдауымен бой 
көтерді. Жоба республикалық 
«Таза Қазақстан» бағдарламасы 
аясында жүзеге асырылып отыр­
ған абаттандыру жұмыстарының 
жалғасы болды.

Жаңа саябақтың ашылу 
рәсіміне облыс әкімі Ермаған­
бет Бөлекпаев, облыс прокуроры 
Мұрат Тілеубердиев, Qarmet ком­
паниясының басқарма төрағасы 
Петр Трушин, қала ақсақалдары 
мен еріктілер қатысты. Салтанат­
ты шара барысында олар саябақ 
аумағына ағаш көшеттерін отыр­
ғызды.

– Бұл – жақсы бастама. Ал­
дағы уақытта да қаланы дамыту 
және абаттандыру жұмыстарын 
жалғастырамыз. Басты мақсаты­
мыз – тұрғындарға қолайлы орта 
қалыптастыру, – деді Ермағанбет 
Бөлекпаев.

Өңір басшысы Теміртау­
да қалалық инфрақұрылымды 
жаңарту бағытында ауқымды 
жұмыстар атқарылып жатқанын 
атап өтті. Сонымен қатар, қала 
тіршілігімен тығыз байланысты 
металлургия комбинатында да 
ауқымды жаңғырту жұмыстары 

Қарағандының тарихи орындары 
бойынша экскурсиялар ұйымда­
стырып келеді. Бүгінде жобаның 
жаяу және қала сыртындағы 15-ке 
жуық бағыты бар. Соңғы жылда­
ры экскурсиялардың география­
сы облыс орталығының шегінен 
шығып, өзге қалалар мен аудан­
дарды да қамтыған.

– Өз қаласын танып-білуге де­
ген қызығушылық артып келеді. 
Біз үнемі жаңа бағыттар ашып, 
туған өлкеміз туралы өзіміз де тың 
деректер біліп, оны өзгелерге ай­
тып жүрміз. Қазір Қарағандыдан 
тыс жерлерге де шықтық. Темір­
тау, Ақтау, Саран, Долинка қалала­
рында, Осакаров және Бұқар жы­
рау аудандарында экскурсиялар 
өткіземіз. Сонымен қатар, Аста­
наға арт-турлар ұйымдастырамыз, 
– дейді Юлия Ляндаева.

Ал, кәсіпкер Ерлан Әшім өңір­
дегі туризмді дамытудың тағы бір 
мүмкіндігін ат туризмінен көреді. 
Ол тарихи және қасиетті орын­
дарға атпен саяхаттау бағытта­
рын дамытуға ден қойған. Оның 
пікірінше, туризмнің әр саласында 

жүрген азаматтардың күшін бірік­
тіру жаңа бағыттардың ашылуына 
мүмкіндік береді.

– Қарағанды облысында 
тұрғындар мен қонақтарға көрсе­
туге лайықты қасиетті орындар 
мен көрікті жерлер көп. Ортақ 
мақсат жолында бейресми бір­
лестік құрып, тәжірибе алмасып, 
Ұлы даланың табиғаты мен та­
рихын бірге танытуымыз керек, – 
деді Ерлан Әшім.

Айта кету керек, жаздың үш 
айында Қарағанды облысына 
400 мыңнан астам турист келген. 
Өңірге қызығушылық тек ішкі 
саяхатшылар арасында емес, ше­
телдік қонақтар тарапынан да 
артып келеді. Бүгінде туристерге 
115 бағыт ұсынылып, 17 сертифи­
катталған гид қызмет көрсетеді. 
Табиғи және тарихи орындармен 
қатар экологиялық, спорттық, га­
строномиялық және ат туризмі де 
біртіндеп қанат жайып келеді.

Туризм саласындағы бұл көр­
сеткіштер өңірдің саяхатшылар 
үшін тартымдылығы артып келе 
жатқанын аңғартады. Әсіресе, 

бұрын көпшілікке кеңінен таны­
ла қоймаған табиғи, тарихи және 
киелі орындарды жаңа тури­
стік бағыттарға енгізу облыстың 
мүмкіндігін кеңейте түспек. Бұл 
ретте сапалы сервис, қолайлы 
инфрақұрылым және кәсіби гид 
қызметін дамыту да маңызды. Өй­
ткені туристі өңірге тартумен қа­
тар, оның қайта оралуына жағдай 
жасау – саланың тұрақты дамуы­
ның басты шарттарының бірі.

Қарағанды облысының кең 
даласы, көрікті табиғаты мен бай 
тарихи мұрасы туризмнің сан алу­
ан бағытын қатар дамытуға мүм­
кіндік береді. Ендігі міндет – осы 
әлеуетті жүйелі түрде танытып, әр 
бағытты біртұтас туристік өнімге 
айналдыру. Мемлекет, кәсіпкер­
лер мен сала мамандарының ортақ 
жұмысы нәтижелі болса, туризм 
өңірдің танымалдығын арттыра­
тын ғана емес, жергілікті эконо­
миканың дамуына серпін беретін 
маңызды салаға айналмақ.

Сурет облыс
әкімдігінің сайтынан

Жасыл
желекке
оранады

Теміртаудың 9-шағынауданындағы бос аумақ бүгінде жа­
сыл желекке оранған жаңа демалыс орнына айналды. Мұнда 
екі мыңнан астам ағаш отырғызылып, 80 саябақ шамы мен 
25 орындық қойылды, балалар алаңдары жабдықталды. Қала 
күні қарсаңында тұрғындарға есігін ашқан жаңа қоғамдық 
кеңістік «Жасыл Теміртау» деп аталды.

Салтанат ІЛИЯШ,

жүргізіліп келеді.
Облыс прокуроры Мұрат Тіле­

убердиев жаңа саябақтың тұрғын­
дардың сүйікті демалыс орында­
рының біріне айналатынына сенім 
білдірді. Мұнда балалардың ойна­
уына, тұрғындардың серуендеуіне 
және отбасымен бірге тынығуына 
жағдай жасалған.

Жаңа қоғамдық кеңістіктің 
ашылуына қала тұрғындары да 
оң бағасын берді. Солардың бірі 
– 81 жастағы спорт ардагері, ауыр 
атлетикадан халықаралық дәреже­
дегі спорт шебері Айтжан Исақов. 
Ол Теміртауда 1958 жылдан бері 
тұрады. Осы уақыт ішінде метал­
лургтер қаласының қалыптасуы 
мен талай өзгерісіне куә болған 
ардагер Қала күніне жасалған 
сыйға ризашылығын жеткізді.

– Біз өте қуаныштымыз. Қала­
да жастар мен қарттардың дема­
луына арналған осындай орындар 
көбейе берсе екен дейміз, – деді 
Айтжан Исақов.

Кезінде бос жатқан аумақтың 
жаңа кейіпке енуі 9-шағынаудан 
тұрғындары үшін де маңызды. Екі 
мыңнан астам көшет тамыр жай­
ған саябақ енді тек серуендейтін 
орын емес, қаланың экологиялық 
келбетін жақсартатын жасыл 
аймаққа айналмақ. Ал, егілген 
ағаштар жайқалып өскен сайын 
«Жасыл Теміртау» өз атауына сай 
қаланың көрікті орындарының 
біріне айналады деген үміт бар.

(Соңы. Басы 1-бетте)

№1 «Білім-инновация» ли­
цей-интернатының математика 
пәнінің мұғалімі Серікжан Қал­
данов «Ерен еңбегі үшін» ме­
далімен марапатталды.

Білім беру саласындағы ерек­
ше еңбегі мен жас ұрпақты оқы­
ту және тәрбиелеу ісіндегі елеулі 
табыстары үшін Сара Толенова, 
Елена Крыженкова және Салдина 
Лидия Оқу-ағарту министрлігінің 
«Еңбек ардагері» төсбелгісімен 
марапатталды.

«Парасат» орденімен мара­
патталған Шет ауданы, Ақадыр 
кентіндегі Юрий Гагарин атын­
дағы мектеп-лицейдің физика 
пәнінің мұғалімі Жекебай Аман­
жол бұл марапатты ел мен ха­
лықтың ұстаздарға артқан сенімі 
деп қабылдайтынын айтты.

– Жалпы еңбек өтілім – 30 
жыл. Осы уақыттың барлығын­
да мектепте мұғалім болып ең­
бек етіп келемін. Қазір физика 
пәнінен сабақ беремін. Бұл мек­
тепте 20 жылдан бері жұмыс 
істеп келемін. Бүгінгі марапатты 
еліміздің, халқымыздың бізге 
деген сенімі деп түсінемін. Бұл 
– үлкен сенім әрі жауапкершілік. 
Сол сенімді ақтауға тырысамын. 
Марапатты алған сәтте ерекше 
көңіл күйде болдым. Қуаныш пен 
толқынысты қатар сезіндім. Көп 
жылғы еңбегіміздің бағаланғаны, 
еленгені, әрине, қуантады, – деді 
Жекебай Аманжол.

«Білім-инновация» лицейінің 
математика пәні мұғалімі, олим­
пиада координаторы Серікжан 
Калдановтың  да ұстаздық жолы 
бала күнгі арманнан басталған. 
16 жылдық еңбек өтілі бар педа­
гог Қарағанды облысындағы №1 
«Білім-инновация» лицейінде 
2023 жылдан бері қызмет атқарып 
келеді.

– Ұстаздарыма оқушы кезім­
нен қызығатынмын. 11-сыныпта 
саналы түрде мұғалім болу ту­
ралы шешім қабылдадым. Қазір 
бұл мамандықты жай ғана жұ­
мыс деп қабылдамаймын. Ұстаз­
дықты өзіме жақын, сүйікті ісім, 
тіпті, хоббиім деп қабылдаймын. 
Бүгінгі марапат мен үшін күтпе­
ген әрі ерекше қуаныш болды. 

Ең алдымен мектеп әкімшілігі 
мен әріптестерімнің қолдауының 
нәтижесі деп білемін. Осындай 
марапатқа ие боламын деп күтпе­
ген едім. Мені әрдайым қолдап, 
кәсіби тұрғыда демеп жүрген 
ұжымдастарыма ерекше алғы­
сымды білдіремін, – деді Серік­
жан Калданов.

Ұстаздар арасында «Ыбырай 
Алтынсарин» атындағы төсбелгі­
ге де лайықтылар анықталды. Бұл 
марапатқа Абай ауданы, Қарабас 
кентіндегі №15 жалпы білім бе­
ретін мектептің директоры әрі ма­
тематика пәнінің мұғалімі Бақыт 
Бошанова, Балқаш қаласы білім 
бөлімінің әдіскері Күләш Айнабе­
кова және Қарқаралы ауданы Ай­
набұлақ ауылындағы №31 жалпы 
білім беретін мектептің қазақ тілі 
мен әдебиеті пәнінің мұғалімі 
Нұргүл Нұртаева ие болды.

Мерекенің мәртебесін арттыр­
ған тағы бір марапат – «Қараған­
ды облысының білім беру саласы­
ның Құрметті педагогі» төсбелгісі 
мен облыс әкімінің қаржылай 
гранты. Биыл грант көлемі 3 мил­
лион 460 мың теңгені құрады. 
Аталған марапатқа Шахтинск 
технологиялық колледжінің пе­
дагогі Малика Орынбасарова, №2 
Білім-инновация лицей-интерна­
тының педагогі Перуза Жайықпа­
ева, Теміртау қаласы Ғабиден 
Мұстафин атындағы жалпы білім 
беретін мектептің педагогі Сара 
Темирбулатова, Қарағанды қала­
сы Мағжан Жұмабаев атындағы 
гимназияның педагогі Гульнара 
Уатаева және Қарағанды облыс­
тық психологиялық-медицина­
лық-педагогикалық кеңесінің 
директоры Жанар Ержолова ие 
болды.

Мұндай марапат – ұстаз ең­
бегіне берілген бағаның ғана 
емес, педагог мамандығының 
қоғамдағы беделін айқындайтын 
көрсеткіш. Білім сапасының ар­
тында заманауи мектеп пен жаңа 
технология ғана емес, баланың 
болашағына сеніп, оның қа­
білетін дамытуға бар күшін сала­
тын мұғалім тұр.

Суреттерді түсірген 
Жангелді ӘБДІҒАЛЫМ

Ұстаздар 
ұлықталды

Салтанатты сәттің шымылдығын Саран 
қалалық жұмыспен қамту және әлеуметтік 
бағдарламалар бөлімінің басшысы Марина 
Шегай құттықтау сөзбен ашып, қаланың 
қоғамдық өміріне белсене араласып, ардагер-
лер қозғалысының дамуына елеулі үлес қосып 
жүрген бір топ қарияға қалалық Ардагерлер 
кеңесінің төрағасы Жұмабике Тоқышева Са-
ран қаласы әкімінің Алғыс хатын табыс етті.

Бұдан кейін осынау мерекеге арналған 
үлкен концерттік бағдарламаға кезек беріліп, 
жергілікті өнерпаздар өнерлерін көрсетті. 
Атап айтқанда, «Мудрость» хоры «Деви-
чье счастье» әнімен концертті бастап, оны 
«Рух» ансамблі өзбек әніне жазылған фан-

● МЕРЕКЕ ШУАҒЫ 

Қарттарға құрмет

Ержан ИМАШ,
«Ortalyq Qazaqstan»

Саран қалалық Мәдениет үйінде Халықаралық Қарттар күні кеңінен атап 
өтіліп, қала қарттарына лайықты сый-құрмет көрсетілді.

«Сарыарқа» ӘКК» АҚ Қарағанды облысының Қарқа-
ралы ауданында, аудандық сауықтыру-оңалту орталығы 
үшін мүліктік кешенді жаңғырту және одан әрі пайдала-
ну» инвестициялық жобасын бірлесіп іске асыру үшін, 
ауданы – 0,9432 га жер учаскесінде серіктес таңдау бой-
ынша конкурс жариялайды.

Конкурстың өткізілу күні 2026 жылғы 27 қазан жер-

гілікті уақытпен сағат 15-00-де. Қазақстан Республика-
сы, Қарағанды қаласы, Әлиханов көшесі, 4, 113 кабинет. 

Конкурстық өтінімдерді қабылдау: 2026 жылғы 06 қа-
заннан 26 қазанға дейін.

Инвестициялық жоба және конкурс шарттары бойын-
ша ақпарат сайтта орналастырылған spk-saryarka.kz.

к

Арнайы алаңға жиналған қала 
тұрғындары туристік құрал-жаб-
дықтардың түрлерімен танысып, 
жорыққа қажетті дүниелерді 
дұрыс таңдаудың қыр-сырын 
үйренді. Шатыр тігу, рюкзакты 
дұрыс жинақтау, жорық кезін-
де қажетті заттарды тиімді ор-
наластыру секілді тәжірибелік 
сабақтар қатысушылардың қы-
зығушылығын тудырды. Әсіресе, 
табиғат аясындағы демалысты 
жаңадан бастағандар үшін мұн-
дай тәжірибе пайдасын тигізді. 
Облыстың туризм басқармасы-
ның басшысы Ирина Любарская 
мұндай шаралардың маңызы зор 
екендігін баса айтты. 

– Әр өңірдің өзіндік туристік 
бағыттары қалыптасып келеді. 
Ақтоғай, Шет және Қарқаралы 
ауданында экотуризмге басым-
дық берілсе, агротуризм мен 
өнеркәсіптік туризм де біртін-
деп дамып келеді. Бұл бағыттар-
дың әрқайсысы туризм саласына 
әртүрлі жастағы адамдарды тар-
туға мүмкіндік береді. Мәселен, 
Қарағанды облыстық туристік 
клубы осы бағытта белсенді жұ-
мыс атқарып келеді. Ал, Туристік 
ақпарат орталығы саяхатшыларға, 
блогерлерге, жергілікті тұрғын-

ІШКІ ТУРИЗМ

Туған жердің табиғаты баурайды
Саяхат десе, бір бүйрегіміз бұрып тұрады. Алыс жолға ат-

танып, табиғаттың тылсым тынысын сезіну, туған өлкенің 
көрікті жерлерін тамашалап, тарихын тану – адам баласының 
әу бастан табиғатында бар құштарлық. Осы қызығушылықты 
тоғыстырған қарағандылықтар «3 қазан – Дүниежүзілік туризм 
күнін» ерекше форматта атап өтті. Қарағандыдағы Орталық 
саябақта «Белсенді туризм аумағы» ашылып, келушілер турис
тік құрал-жабдықтармен, велосипедтермен, SUP тақталарымен 
және қайықтармен танысты. Сонымен қатар, арқан жолында 
өз күштерін сынап, белсенді демалыстың жаңа мүмкіндіктерін 
байқап көрді. Ал, Қарқаралыда табиғат пен спортты серік еткен 
велоспорт әуесқойлары «Mountain Bike Qarqaraly» облыстық ве-
ложарысында бас қосты.

Ербол ЕРБОЛАТ,
«Ortalyq Qazaqstan»

дарға және жалпы туризмге қы-
зығушылық танытқан азаматтарға 
өңірдің туристік мүмкіндіктері 
туралы ақпарат ұсынып, туған 
жеріміздің көрікті орындарын 
кеңінен насихаттауға мүмкіндік 
беретін түрлі жобаларды жүзеге 
асыруда. Бүгінде Қарағанды облы-
сының сертификатталған гидтері 
мен туроператорлары Сарыарқа 
өңірінің алдын ала пысықталып, 
тәжірибеден өткен бағыттары 
бойынша туристік сапарлар ұй-
ымдастырады. Бұл – өңірдің тури-
стік әлеуетін танытып, тұрғындар 
мен қонақтарға туған жердің та-
биғатын, тарихы мен мәдениетін 
жаңа қырынан тануға жол ашады, 
– деді басқарма басшысы.

Саябақ жағалауында арнайы 
туристік лагерь құрылған. Мұнда 
қала тұрғындары шатырлардың 
құрылымымен танысып, турис
тік рюкзактарды арқалап көрді. 
Келушілер әрбір құрал-жабдықты 
қызығушылықпен қарап, маман-
дардан жорыққа дайындық пен 
дала жағдайындағы тіршілікке 
қатысты сауалдарын да қойды. 
Әсіресе, бұл салаға балалардың 
қызығушылығы ерекше. Шара 
барысында Қарағанды облыстық 
туристік клубы директорының 
орынбасары Павел Кистанов 
клубтың қалыптасу тарихына, 
оның өңірдегі туризмді дамыту-

дағы рөліне кеңінен тоқталды. 
Айта кетейік, тарихы 1963 жыл-
дан бастау алатын туристік клуб 
бүгінде Сарыарқадағы туризм 
қозғалысын дамытуға өз үлесін 
қосып келеді.

– Біздің клубтың өзіндік туы 
бар. Оны облыстағы туризм 
қозғалысының негізін қалаушы-
лардың бірі Николай Пагануцци 
әзірлеген. Туда клубтың эмблема-
сы бейнеленген. Ал, Қарағанды 
туристік клубын бүгінде менің 
әкем, су туризмінен спорт шебері 
Сергей Кистанов басқарады. Біз 
белсенді туризм бағыттары бой-
ынша оқыту курстарын ұйымдас
тырамыз. Қазір клубымыздың 
қатарында үш мыңға жуық адам 
бар. Жыл сайын Қарқаралыда 
екі рет туристер слетін өткіземіз. 
Сонымен қатар, Нұра өзенінің 
бойындағы Теміртау қаласының 

Қызылжар жартас аумағында су 
туризмі техникасынан жарыс ұй-
ымдастырамыз.

Желтоқсан айының басында 
Жаңа Майқұдық мәдениет үй-
інде туристердің дәстүрлі кез-
десу кешін өткіземіз. Бізге қы-
зығушылық танытып келген кез 
келген адамға туризмнің қыр-сы-
рын үйретіп, өз тәжірибеміз бен 
білімімізді бөлісуге дайынбыз. 
Қатарымызға жастар да біртін-
деп қосылып келеді. Дегенмен, 
туризмге орта жастағы және аға 
буын өкілдерінің қызығушылығы 
басым. Мәселен, клубымызда 95 
жастағы Шамиль Мусин де бар. 
Біз осындай жетістіктерімізбен 
мақтанамыз, – деді Павел Киста-
нов.

Іс-шара барысында балалар 
мен жастардың қызығушылығын 
тудырған дүниенің бірі – арқанды 
жол. Мұнда қатысушылар биік-
тегі кедергілерді еңсеріп, ептілік 
пен төзімділіктерін сынап көрді. 
Қайықтар мен катамарандарды да 
тұрғындар жақынырақ көріп, ма-
мандардан қолданылу ерекшелік-
тері жайында кеңінен ақпар алды. 

Аталған іс-шараға қараған-
дылық Сергей Кепша да жұбайы 
Марина және қызы Елизавета-
мен бірге келіпті. Бұл отбасы әр 
демалыс табиғат аясына шығып, 
таза ауада демалғанды ұнататын 
көрінеді. Осы жолғы демалыста 
Орталық Саябаққа келіп, сала ма-
мандарынан қажетті кеңесін алып 
қайтты. 

– Біз Қарағанды облыстық 
туристік клубының мүшесіміз. 
Мен клубқа осыдан 20 жыл 
бұрын қосылдым. Содан бері 
туризм өміріміздің бір бөлігіне 
айналды. Бүгінгі шарада турис
тік жабдықтарды таныстырып, 

Нұра өзенінде қайықтар мен ка-
тамарандармен өтетін су жарыс
тары туралы айтып жатырмыз. 
Қызымыз да бізбен бірге саяхатқа 
шығады. Орманды аралап, тауға 
көтеріліп, табиғат аясында уақыт 
өткізгенді жақсы көреміз. Бұл біз 
үшін жай ғана хобби емес, бірге 
уақыт өткізудің, сергек жүрудің 
және туған жердің әсем табиға-
тын танудың тамаша мүмкінді-
гі. Отбасымен жорыққа шығып, 
жаңа бағыттарды бірге ашудың 
өзі ерекше қуаныш, – деді Сергей 
Кепша.

Бұл күні Қарқаралыда бесінші 
мәрте «Mountain Bike Qarqaraly» 
ашық облыстық веложарысы өтті. 
21 шақырымдық сайысқа Қа-
рағанды мен Теміртау қаласынан, 
ауданның әр қиырынан келген 
спортшылар қатысты. Бұл сайы-
ста жарысқа қатысушылар өзара 
бәсекелесіп қана қоймай, шебер-
лігін де сарапқа салды.  

Іс-шараның ашылуында ау-
дандық дене шынықтыру және 
спорт бөлімінің басшысы Ербол 

Иксанов қатысушыларға жылы 
лебізін білдіріп, сәттілік тіледі. 
Ал, марафоншы, тәлімгер әрі жа-
рыстың идея авторы Думан Бей-
сенаев спортшыларға жарыстың 
тәртібі мен талаптарын түсін-
діріп, қауіпсіздік ережелеріне на-
зар аударды.

– Қарқаралының табиғаты ве-
лоспорт пен белсенді туризмді 
дамытуға өте қолайлы. Алдағы 
уақытта бұл жарыс дәстүрлі түр-
де жалғасын тауып, жыл сайын 
ауқымын кеңейтеді деген сенім-
демін. Келер жылы да қаты-
сушылар санын арттырып, жаңа 

бағыттар мен мүмкіндіктерді ен-
гізуге күш саламыз, – деді Ербол 
Қайырбекұлы.

Жарыстың қорытындысы 
бойынша ерлер арасында қарқа-
ралылық велошабандоз Кирилл 
Корнукий топ жарды. Одан кейін 
мәре сызығын екінші болып қа-
рағандылық Александр Дацюк 
кессе, үздік үштікті теміртаулық 
Максим Вишняков түйіндеді. 
Қыздар арасында өткен бәсеке-
де теміртаулық Инна Вишнякова 
үздік атанды. Одан кейін қарқара-
лылық Ангелина Корнукий екін-
ші болса, ІII орынды да қарқа-
ралылық велошабандоз Дана 
Кәкібаева еншіледі. 

Мерекелік бағдарламаның 
түйінін 200-ден астам мотоцикл-
ші қатысқан мотошеру қойды. 
Олар Қарағандыдағы Теннис ор-
талығының алдынан бастап, қала 
көшелерімен өтіп, мотоәуесқой-
лардың кезекті маусымын жапты. 

Суреттер 
ұйымдастырушылардан

тазия «Кари Навоий» күйімен жалғастырса, 
«Амадеус» ансамблі «Испаночки», «Ангелоч-
ки»  билерін орындады. Одан әрі Алтынай 
Сармутдинова «Анаңның қадірін біл» әнін 
тамылжыта шырқап, «Ивушка» орыс халық 
аспаптар оркестрінің дуэті Виктория Бугайчук 
пен Мария Курочкина «Коробейники» әнін, ал 
қазақ халық аспаптар оркестрі «Сарыжайлау» 
композициясын ұсынды.

Келесі кезекте «Детство» ансамблі «Кук-
ла неволяшка» биін билеп, Жұлдыз Меней 
«Мама» әнін әуелетті. Сондай-ақ, «След» сту-
диясы мен «Мечта» ансамблінің өнерлеріне де 
зал толы халық жабыла қол соғып, қошемет 
танытты.

САРАН
Сурет ұйымдастырушылардан

Мешітте ұйымдастырылған ша-
радан кейін әсерін бөлісіп, риза-
шылығын білдіру үшін Қарағанды 
қаласының Құрметті ардагері Ырыс 
Арысбекқызы редакциямызға арнайы 
келді. Ақ жаулықты ана өзіне және 
өзге де қарияларға көрсетілген құр-
метке риза екенін айтып, шараны ұй-
ымдастырған азаматтарға ақжарма 
алғысын жеткізді.

– Бас имам Естай Айтуғанұлына 
айтар алғысым шексіз. Бізге әрдай-
ым жанашырлық танытып, қолынан 
келген көмегін аямайды. Қарттарды 
ерекше сыйлайды. Осы жұмысқа кел-
геннен бері көп нәрсе жақсарды. Өте 
үлгілі имам. Ақылды, биязы, елге сый-
лы азамат. Ғұмыры ұзақ болсын, бес 
балапанының қызығын көрсін! Мешіт 
имамы Қоныскерей Құмарұлы, «Зе-
кет және қайырымдылық» қорының 
жауапты мамандары Асылхан Рақым-
жанұлы, Динара Оңғарова бастаған 
азаматтарға да мың алғыс. Бізге 

● ЛЕБІЗ 

«Алғыс айтсам деп едім»
Өмірдің талай белесінен өтіп, бейнет пен зейнеттің парқын білген 

үлкеннің әрбір сөзі – кейінгі ұрпаққа өнеге. Қарттар күніне орай «Әнет 
баба» мешітінде ақсақалдар мен ақ жаулықты әжелерге арнайы құрмет 
көрсетіліп, дастархан жайылды. Қарияларға сый-сияпат жасалып, ізгі 
тілектер айтылды.

дастархан жайып, сыйлықтар берді. 
Арамызда жүріп-тұруы қиын қарттар 
да бар. Солардың ешқайсысын назар-
дан тыс қалдырмай, бәрімізді бірдей 
жақсы қабылдады. Осындай құрметті 
көргенде көңіліміз өседі. Қарттардың 
дені сау болсын, жақсы қартайып, 
жүзден ассын. Балалары мен келін-
дері қарттарын қадірлеп, жанынан 
табылсын. Біз соғысты да, бейнетті де 
көрген адамдармыз. Жастарға үлгі бо-
лайық. Тату-тәтті өмір сүрейік. Еліміз 
аман, жұртымыз тыныш болсын! – 
дейді Ырыс Арысбекқызы.

Ардагер туған қаласының жыл-
дан-жылға көркейіп келе жатқанына 
да қуанышты екенін жеткізді. Көше-
лердің жөнделіп, абаттандырылып 
жатқанын, жылудың уақытында 
берілетінін айтып, ел игілігі үшін 
еңбек етіп жүрген азаматтарға ри-
зашылығын білдірді. Қарттар күні 
қарсаңында қарияларға көңіл бөліп, 
арнайы құттықтаған «Әділет» парти-

ясының Қарағанды облысының фили-
алы төрағасы Бекзат Алтынбековке де 
алғысын жеткізді.

– Мың алғыс! Еңбегі жансын, 
жоғарылай берсін. Балаларының қы-
зығын көрсін! – деді ақ жаулықты ана.

Ырыс Арысбекқызы елдің аман-
дығын алақан жайып тілеп отыр.

– Халқым аман, елім тыныш бол-
сын! Қазақстанның көк Туы биіктен 
желбірей берсін! – дейді ана.

Ақ жаулықты ананың алғысы – үл-
кенге көрсетілген құрметтің жүректен 
шыққан өтеуі. Ал, ақ батасы мен алғы-
сы елге деген ақ тілектің, ұрпаққа де-
ген жанашырлықтың белгісіндей.

Қарияның көңілін табу үшін көп 
нәрсенің керегі жоқ. Кейде жылы сөз 
бен ықыластың өзі үлкенге медет. Ал, 
сол ықыласқа жауап ретінде айтылған 
ақ бата – кейінгіге қалатын ең қымбат 
тілек. Ырыс Арысбекқызының редак-
циямызға арнайы келіп, ризашылығын 
жеткізуі де үлкенге көрсетілген бір 
сәттік құрметтің жүректе ұзақ сақта-
латынын аңғартты. Қартын қадірлеген 
елдің қазынасы ортаймайды. Өйткені, 
үлкенге құрмет – ұрпақ сабақтастығын 
жалғайтын ізгі дәстүр.

Өз тілшімізден

Жапонияның Айчи-Нагоя қалаларында өткен XX жазғы 
Азия ойындары Қазақстан құрамасы үшін табысты болды. 
Құрлық додасында ел намысын қорғаған спортшылар 12 ал-
тын, 24 күміс және 48 қола медаль жеңіп алып, жалпыкоман-
далық есепте сегізінші орынға тұрақтады. Ұлттық құраманың 
бұл нәтижесіне Қарағанды облысының спортшылары да қо-
мақты үлес қосты.

Құрлық бәсекесінен – 12 жүлде

Аида РАХЫМҚҰЛ,
«Ortalyq Qazaqstan»

Қазақстан құрамасы сапын-
да Азия ойындарына 560-қа жуық 
спортшы қатысты. Олардың қата-
рында Қарағанды облысының 42 
спортшысы бар. Жерлестеріміз 
спорттың 18 түрінен ел намысын 
қорғап, құрлықтың басты додасын-
да бақ сынады. Нәтижесінде қа-
рағандылық спортшылар ел қоржы-
нына 12 медаль – төрт күміс және 
сегіз қола жүлде салды.

Қарағанды облысына алғашқы 
медальді ММА шебері Санжар 
Әділов әкелді. 65 келіге дейінгі сал-
мақта сынға түскен спортшы қола 
жүлдеге ие болды. Бұл медальдің 
жөні бөлек. Өйткені, аралас жекпе-
жек Азия ойындарының бағдарла-
масына алғаш рет енгізілген спорт 
түрі. Осылайша, Санжар Әділов 
Азиада тарихындағы ММА-дан 
тұңғыш жүлдегерлердің бірі атан-
ды.

Қарағанды облысының спорт-
шылары төрт күміс медальді қан-
жығаға байлады. Жеңіл атлет Аде-
лина Земс 400 метрге кедергілер 
арқылы жүгіруден мәреге екінші бо-

үшінші орын алды. Сонымен қатар, 
аралас командалық бәсекеде Қа-
зақстан құрамасы қола жүлдеге ие 
болды. Бұл жарыста ел намысын 
Наргиза Болатова, Виктор Друзин, 
Карина Магрупова, Ксения Мака-
рова, Ясмин Туякова және Даяна 
Джанчалманова қорғады.

Айта кетейік, жалпы Қазақстан 
құрамасы Ханчжоудағы алдыңғы 
Азия ойындарымен салыстырғанда 
нәтижесін жақсартты. Ол кезде ұлт-
тық құрама 10 алтын, 20 күміс және 
50 қола, барлығы 80 медальмен 
жалпыкомандалық есепте 11-орын 
алған еді. Бұл жолы жүлде саны 84-
ке жетіп, Қазақстан үш саты жоғары 
көтерілді. Бірінші орынды 169 ал-
тын, 89 күміс және 83 қола медаль 
жеңіп алған Қытай құрамасы иелен-
ді. Екінші орынға 83 алтын, 95 күміс 
және 91 қола медальмен Жапония 
жайғасты. Ал, Оңтүстік Корея құра-
масы 39 алтын, 43 күміс және 68 
қола медальмен үздік үштікті түй-
індеді.

Осылайша, Жапония төріндегі 
жарыс қарағандылықтар үшін де 
жаңа есімдер мен жарқын нәтиже-
лер қалдырды.
Сурет облыстық дене шынықтыру 

және спорт басқармасынан

лып жетті. Ол финалда 54,58 секунд 
нәтиже көрсетіп, жеке рекордын 
жаңартты. Биіктікке секіруден Кри-
стина Овчинникова күміс  иеленсе, 
әйелдер күресінен 76 келіге дейінгі 
салмақта Эльмира Сыздықова жүл-
делі екінші орынға көтерілді. Ал, 
дзюдошы Аида Тойшыбекова ара-
лас командалық бәсекеде Қазақстан 
құрамасымен бірге күміс жүлдеге 
қол жеткізді.

Қола медальдардың қатарын-
да да қарағандылық спортшылар-
дың есімі аз емес. Семсерлесуден 
(сабля) Артем Саркисян жекелей 
және командалық жарыста екі мәр-
те үшінші орын алды. Жеңіл атлет 
Алина Чистякова жеті сайыста қола 
медаль еншіледі.

Теміртаулық Дмитрий Хол-
могоров байдаркада 500 метр 
қашықтықтағы жарысты үшінші 
болып аяқтады. Батутта секіруден 
Ерлан Тасмағамбетов ел қоржыны-
на қола жүлде қосты.

Қазақстан құрамасының қоржы-
нына көркем жүзуден де екі қола 
медаль түсті. Жұптық сайыста Нар-
гиза Болатова мен Ясмин Туякова 
техникалық және еркін бағдарла-
малардың қорытындысы бойынша 

Қарағандыда WT таэквондодан ауған соғысының ардагерлері мен қаза тапқан жа-
уынгерлерін еске алуға арналған «KARAGANDA OPEN» ХХІ ашық республикалық 
турнирі өз мәресіне жетті. Дүбірлі додаға Қырғызстан мен Түркиядан және Қазақстан-
ның барлық өңірінен 600-ден астам спортшы қатысып, өзара мықтыны анықтады. 
Ашылу салтанатына облыстық дене шынықтыру және спорт басқармасының басшы-
сы Нұркен Нұратов қатысып, жарысқа қатысушыларға жылы лебізін білдірді. 

● ТАЭКВОНДО

Татамидегі тартыс

ліктерін шыңдайды. Ал, жас таэквондистердің 
спорттық шеберлігін шыңдаудың зор мүмкіндігі. 
Біз бұл турнирдің алдағы уақытта да жалғасын 
тауып, жас спортшылардың кәсіби тұрғыдан 
өсуіне серпін беретініне сенеміз, – деді Нұркен 
Қанатұлы. 

Биылғы турнир бағдарламасында алғашқы 
рет сурдотаэквондо бар. Бұл санатта есту қа-
білеті бұзылған спортшылар татамиге шығып, 
өзара бақ сынайды. 

– Биылғы додада Қарағанды облысының на-
мысын 74 спортшы қорғады. Олардың қатарын-
да тәжірибелі спортшылармен бірге жас таэк-
вондошылар да бар. Бұл турнир жас буынға өз 
шеберлігін сынап, жарыс тәжірибесін жинақта-
уға және жоғары деңгейдегі бәсекеде шыңда-

аударғанда «Бірлік» деген мағынаны білдіреді. Біз 
бірнеше жылдан бері таэквондомен тұрақты түрде 
айналысып келеміз. Биыл көктемде сары белбеу 
сынағын тапсырдық. Ал, жасыл белбеудің әзірге 
жалғыз иегері – этномәдени бірлестіктің төрайы-
мы Людмила Ли. Кейде жастарға «Біз де таэквон-
дошымыз» десек, олар таңырқап, сене қоймайды. 
Бірақ, біз спорттың жас талғамайтынын көрсетіп 
жүрміз, – деді Светлана Хан.

Турнир қорытындысы бойынша жалпыко-
мандалық есепте Павлодар облысының құрамасы 
жеңімпаз атанды. ІІ орынды Астана қаласының 
командасы еншілесе, жүлделі үштікті Алматыдан 
келген спортшылар түйіндеді. 

Суретті түсірген 
Александр МАРЧЕНКО

Аймақта корей халқының Қазақстанға депортацияланғанына 90 
жыл толуына арналған мәдени іс-шара өтті. С.Сейфуллин атындағы 
Қарағанды облыстық академиялық қазақ драма театрында өткен 
Корей мәдениеті фестивалі аясында Республикалық академиялық 
корей музыкалық комедия театры «Мұра» спектаклін ұсынды. Қой-
ылым қазақ пен корей халықтарының тарихы тоғысқан кезеңді сахна 
тілімен жеткізді.

● ӨНЕР ӨРІСІ

Тоғысқан тағдырлар

Қарағандыға Корея Республика-
сының Қазақстандағы Төтенше және 
Өкілетті елшісі Чжон Ки Хон мен        
Республикалық академиялық корей 
музыкалық комедия театрының шығар-
машылық ұжымы арнайы келді. Мәде-
ни кешке облыс әкімінің орынбасары 
Әлібек Әлденей, зиялы қауым өкілдері 
мен көрермендер қатысты.

Лаврентий Сон мен Станислав Ли-
дің «Память» пьесасы негізінде сах-
наланған «Мұра» үш отбасының тағ-
дырын арқау етеді. Спектакльде 1937 
жылы күштеп жер аударылған корей-
лердің басынан өткерген ауыртпалығы, 
қазақ жеріндегі алғашқы жылдары, 
туған елге деген сағынышы мен жаңа 
ортаға бейімделуі көрініс тапқан.

Қойылымнан қазақ пен корей ха-
лықтарының тағдыры тоғысқан, қиын 
кезеңде адамгершілік пен бауырмал-
дықтың биік тұрғанын аңғаруға бола-
ды. Сахнадағы әр көрініс өткен күннің 
елесін жаңғыртып, тарихи жадының 
маңызын еске салды.

Қойылым барысында сол бір нәубет 

Аида РАХЫМҚҰЛ,
«Ortalyq Qazaqstan»

жылдарын бастан өткерген корейлердің 
қазақ халқынан көрген қамқорлығы да 
ойға оралады. Аштық пен қиындықты 
бірге өткерген елдің қарапайым адамда-
ры қолындағы барын бөлісіп, тағдыр 
тәлкегіне түскен жандарға қолдау көр-
сетті. Тікенек сымның арғы жағында 
отырған корей балаларына шүберекке 
орап, нан лақтырған қазақ қариясының 
бейнесі де осындай адамгершіліктің бір 
мысалы ретінде есте қалған.

Облыс әкімінің орынбасары Әлібек 
Әлденей де тарихи кезеңнің маңызын 
атап өтті.

– Келер жылы корейлердің Қа-
зақстанға күштеп жер аударылғанына 
90 жыл толады. Мемлекет басшысы 
Корея Республикасына жасаған мемле-
кеттік сапары барысында осы тарихи 
датаның елімізде жоғары деңгейде атап 
өтілетінін мәлімдегенін білесіздер. Бұл 
– өткенге тағзым етіп, аға ұрпақтың 
төзімі мен қайратын, халқымызды 
жақындастырған адамгершілік пен ба-
уырмалдықты еске алатын кезең, – деді 
ол.

Бүгінде Қазақстанда 120 мыңнан 
астам корей ұлтының өкілі тұрады. 
Оның ішінде Қарағанды облысында 12 

мыңға жуық корей өмір сүреді. Олар 
еліміздің ғылымы мен біліміне, ауыл 
шаруашылығы мен кәсіпкерлігіне, мә-
дениеті мен қоғамдық өміріне өз үле-
стерін қосып келеді.

Корей халқының мәдени мұрасын 
сақтап, оны кейінгі ұрпаққа жеткізуде 

театрдың орны бөлек. Оның үстіне Ре-
спубликалық академиялық корей му-
зыкалық комедия театрының тарихы 
да Қазақстандағы корейлердің тағды-
рымен тікелей байланысты.

1932 жылы Владивостокта құрылған 
өнер ұжымы кейін Қазақстанға жер ау-
дарылған корейлермен бірге жаңа жерде 
шығармашылық жолын жалғастырды. 
Осылайша театрдың өзі де халықпен 
бірге тарихи сынақтан өтті. Бүгінде 
ол – тарихи отанынан тыс жерде жұ-
мыс істейтін, мемлекеттік мәртебеге ие 
әлемдегі тұңғыш кәсіби корей театры.

Сондықтан сахнадағы «Мұра» ата-
уының өзі символдық мәнге ие. Бұл – 
атадан балаға жеткен өнер ғана емес, 
халықтың басынан өткерген тарихы, 
жоғалтпаған тілі мен мәдениеті, туған 
жерден жырақта сақтаған ұлттық бол-
мысы.

Қарағандыдағы кездесу келер 
жылы атап өтілетін тарихи датаға ар-
налған мәдени іс-шаралардың бастама-
сы болды. Арқа жұртшылығына өнерін 
ұсынған театр ұжымы гастрольдік са-
парын Корея Республикасында жалға-
стырады. 

Сурет ұйымдастырушылардан 

Биыл бұл турнирдің ұйымдастырылып келе 
жатқанына – 21 жыл. Осы уақыт аралығында та-
лай дарынды спортшының танылып, шеберлігін 
шыңдайтын маңызды додаға айналды. Басқарма 
басшысы өз сөзінде турнирдің маңыздылығына 
тоқталып, таэквондоның өңірде дамуына ықпал 
ететін ауқымды спорттық алаң екенін атап өтті.

– Бұл турнир бүгінде білікті спортшылар бас 
қосатын үлкен турнирдің біріне айналды. Мұн-
да қатысушылар өздерінің техникалық және фи-
зикалық дайындығын сынап, татамидегі шебер-

луға мүмкіндік береді, – деді WT таэквондодан об-
лыстық федерацияның жетекшісі Руслан Ищанов.

Турнирдің алғашқы күнінде 15-17 жас ара-
лығындағы жасөспірімдер татамиге шықты. 
Екінші күні 18 жастан асқан ересектер мен 12-14 
жастағы спортшылар өзара бақ сынады. Ал, жары-
стың соңғы күні 8-9 және 10-11 жас санатындағы 
балалар өнер көрсетті. Ең айтулы жекпе-жектің 
бірі жарыстың соңғы күнінде орын алды. Арда-
герлерден құралған «Тоньиль-Атырау» командасы 
өнер көрсетті. Командадағы ең жасы 68 жастағы 
Людмила Ли болса, үлкені 85 жастағы Светлана 
Хан.

– Біздің командамыздың атауы корей тілінен 

